ՀԻՄՆԱՎՈՐՈՒՄ

ՊԱՐՏԱԴԻՐ ՍՊԱՆԴԱՆՈՑԱՅԻՆ ՄՈՐԹԻ ԿԻՐԱՌՄԱՆ ՈԼՈՐՏՆԵՐԻՆ ԵՎ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳԱՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության կառավարության 2016 թվականի հոկտեմբերի 18-ի N 1060-Ա որոշմամբ հաստատվել է Հայաստանի Հանրապետության կառավարության ծրագիրը: Նշված որոշման հավելվածի 1.2-րդ գլխի գյուղատնտեսություն բաժնի 2-րդ կետի բ ենթակետով սահմանվել է  2017 թվականից սկսած մսի իրացման և գնման գործընթացում պարտադիր սպանդանոցային մորթի փուլային անցում՝ մինչև 2021 թվականն ամբողջովին սպանդանոցային մորթի անցնելու նպատակով: Նշված կետի կատարումն ապահովելու նպատակով անհրաժեշտ է սահմանել պարտադիր սպանդանոցային մորթի կիրառման ոլորտները և ժամանակացույցը: Կիրառման ոլորտները սահմանվել են՝ հաշվի առնելով այդ ոլորտների կարևորությունը՝  պետական գնումներով  սպանդանոցային ծագման մսի ձեռքբերում, տեղական սպանդանոցային ծագման մսամթերքի արտադրություն, հանրային սննդի կազմակերպում, տեղական սպանդանոցային ծագման մսի արտահանում, տեղական սպանդանոցային ծագման մսի մանրածախ շուկա, տեղական սպանդանոցային ծագման մսի մեծածախ շուկա:
2. Առաջարկվող կարգավորման բնույթը 

Նախագծով առաջարկվում է սահմանել պարտադիր սպանդանոցային մորթի կիրառման ոլորտները և ժամանակացույցը:
 3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է  ՀՀ ԳՆ սննդամթերքի անվտանգության պետական ծառայության աշխատակազմի կողմից:
4. Ակնկալվող արդյունքը
Նախագծի ընդունմամբ կսահմանվի պարտադիր սպանդանոցային մորթի կիրառման ոլորտները և ժամանակացույցը:
